
[0]貓貓唔見咗 
 
[1]我朝早起身，貓貓冇同我講「早晨」。 
「貓貓早晨！」 
我聽唔到貓貓講「早晨」。 
貓貓唔見咗。 
 
[2]「係唔係你肚餓，食咗貓貓啊？」 
衣櫃話：「我鍾意食衫同埋褲，唔食貓貓㗎喎。」 
我拉開佢個口，唔見貓貓。 
「唔好意思……」 
 
[3]「貓貓一定係去咗街，我要出去揾佢。」 
門話：「你冇鎖匙，唔俾出去喎。」 
我聽到，有啲唔開心。 
門跟住話：「貓貓都冇鎖匙，佢都出唔到去㗎。」 
「係喎！」 
 
[4]「貓貓係唔係喺你個肚入面啊？」 
電視話：「你睇下。」 
 
[5]我開咗電視，睇到一個好靚嘅公園，有花，有兔仔，有雀仔，一齊唱緊歌，我都

跟住一齊拍手。 
 
[6]「喵！」 
咦？貓貓原來瞓喺櫈上面，我坐到佢條尾啊！ 

